UNIVERZITET U SARAJEVU

FAKULTET POLITIČKIH NAUKA

ODSJEK POLITOLOGIJA

SARAJEVO

VIJEĆU

FAKULTETA POLITIČKIH NAUKA

Na osnovu člana 124. i člana 163. stav (7) Zakona o visokom obrazovanju (Sl. novine Kantona Sarajevo br. 42/13. – Prečišćeni tekst), člana 104. Statuta Univerziteta u Sarajevu, te člana 18. Pravilnika o Interdisciplinarnom postdiplomskom studiju „Diplomatija u savremenom svijetu“., Vijeće Fakulteta, na prijedlog Odsjeka politologije, na sjednici održanoj 14. 01. 2020. godine, donijelo je Odluku o imenovanju Komisije za ocjenu uslova kandidata ANE JERKIĆ i podobnosti teme magistarskog rada pod naslovom: „UPRAVLJANJE LJUDSKIM POTENCIJALIMA U ORGANIMA UPRAVE BOSNE I HERCEGOVINE“ u sastavu: prof. dr. Elmir Sadiković, predsjednik; prof. dr. Elvis Fejzić, član; doc. dr. Ehlimana Spahić, član. Nakon što je ostvarila uvid u prijavu magistarskog rada Komisija podnosi slijedeći
I Z V J E Š T A J

Komisija konstatira da je kandidat Ana Jerkić ispunila zakonom predviđene uslove da bi pristupil izradi magistarskog rada. 
Prilozima uz prijavu magistarskog rada – priloženi su biografija, obrazloženje teme i metodološkog pristupa sa preliminarnim sadržajem te osnovni popis literature koja će biti korištena tokom pisanja magistarskog rada – Ana Jerkić ispunila je formalne pretpostavke da se njena prijava uzme u razmatranje. 
Komisija ocjenjuje da je predložena tema znanstveno relevantna i podobna kao tema magistarskog rada. Obrazloženje ove ocjene slijedi:  

BIOGRAFIJA
Jerkić Ana rođena je 24.11.1983. godine u Sarajevu. Osnovno i srednje obrazovanje je završila u Kanadi.  Diplomirala je 2007. godine na Filozofskom fakultetu  Univerziteta u Istočnom Sarajevu, te stekla zvanje profesora engleskog jezika i književnosti.  

Tokom studiranja, Ana Jerkić je na Filozofskom fakultetu Istočno Sarajevo bila  angažovana kao demonstrator komunikacijskih vještina na engleskom jeziku u sklopu predmeta Savremeni englesi jezik. U istom vremenskom periodu angažovana je na više projekata kao predavač engleskog jezika za djecu i odrasle. Krajem 2007. godine zapošljava se kao pripravnik u Odsjeku za obuku Agenciji za državnu službu Bosne i Hercegovine, a u periodu od 2007. do  2019. godine više puta je unapređena. Trenutno je na poziciji Stručnog savjetnika za planiranje i realizaciju e-learning kurseva u Odsjeku za obuku Agencije za državnu službu BiH.

Tokom svoje karijere učestvovala je u mnogobrojnim projektima iz oblasti stručnog usavršavanja državnih službenika u institucijama Bosne i Hercegovine. Najznačajniji projekati ticali su se realizacija i implementacija Informacionog sistema za upravljanje procesom organizacije obuke i  Informacionog sistema za upravljanje elektronskim učenjem, razvoj elektronskih kurseva i  realizacija upravljanja kvalitetom kroz implemetaciju Zajedničkog okvira za samoprocjenu ( eng. Common Assessment Framework). 

Ana Jerkić je certificirani predavač iz oblasti poslovnog engleskog jezika, diplomatskog engleskog jezika, EU engleski jezik i engleskog jezika za potrebe državne službe u Agenciji za državnu službu BiH i Agenciji za državnu službu Federacije Bosne i Hercegovine. Ana Jerkić je trenutno angažovana kao certificirani trener vještina kritičkog razmišljanja i rješavanja problema i Micro:Bit kodiranja u realizaciji projekta “Škole za 21. vijek" pod pokroviteljstvom Britanskog savjeta. Član je mnogobrojnih radnih grupa iz oblasti stručnog usavršavanja i upravljanja kvalitetom.

Ana Jerkić kontinuirano radi na usavršavanju svojih vještina i kompetencija. Tokom godina stekla je certifikate iz raznih oblasti: eLearning Instructional Design and Development s Oregon State University, CAF Train-the-Trainers European Institute of Public Administration, Training-of-Trainers HRM EU,  PRINCE2 Foundation za upravljanje projektima te ostali certifikati iz oblasti andragogije,  upravljanja kvalitetom, upravljanje ljudskim potencijalima, i eLearning-a.
OBRAZLOŽENJE TEME MAGISTARSKOG RADA
Upravljanje ljudskim potencijalima predstavlja interdisciplinarni pristup upravljanju ljudskim kapitalom organizacije radi poboljšanja organizacijske profesionalnosti, efikasnosti i ekonomičnosti u svrhu postizanja organizacijskih ciljeva. Efikasnost organizacije i ostvarivanje organizacijskih ciljeva značajno zavisi od efikasnosti upravljanju ljudskim potencijalima. Modernizacija i profesionalizacija organa uprave takođe u velikoj mjeri može da zavisi od primjene i djelotvornsti upravljanja ljudskim potencijalima. 
Proces upravljanja ljudskim potencijalima u organima uprave Bosne i Hercegovine (BiH) je kompleksan i sveobuhvatan koji zahtjeva izuzetno sistematičan pristup uz kontinuirano prilagođavanje i usklađivanje sa potrebama i trendovima. Specifičnost, dinamičnost i efikasnost djelovanja upravljanja ljudskim potencijala prepoznato je čak 2006. godine usvajanjem Strategije reforme javne uprave i Akcionog plana I od strane Vijeća ministara BiH. Nadalje, 2011. godine usvaja se Revidirani akcioni plan  I  koji jasno definiše da je bogastvo svake organizacije zapravo ljudski potencijal. Upravljanje ljudskim potencijalima je prepoznato kao primarno područje reforme organa uprave radi postizanja efikasnosti rada, kako za organizaciju tako i za stanovništvo u cjelini.
Centralni fokus ovog rada usmjeren je upravo na pitanje upravljanja ljudskim potencijala u organima uprave Bosne i Hercegovine. Cilj rada je dati pregled postojećeg stanja uz adekvatnu analizu aktuelnih praksi, kako bi se sumirali trendovi, prednosti i nedostaci u praksama upravljanja ljudskim potencijalima u organima uprave, a fokusirajući se na Agenciju za državnu službu BiH. Ova analiza je propraćena osvrtom na aktuelnu situaciju i u susjednim državama. 

Rad je teorijsko-empirijskog karaktera. Za potrebe izrade ovog rada koristiće se sljedeće metode u istraživanju: 

1.
Metoda dedukcije 
2.
Metoda indukcije 

3.
Metoda analize 
4.
Metoda komparacije 
Metode koje će se koristiti za prikupljanja podataka su: 

1.
Analiza sadržaja 
2.
Intervju 
Na osnovu provedenog istraživanja izvešće se zaključci, gdje će se u konačnici, ukoliko bude moguće, dati preporuke za dalju implementaciju upravljanja ljudskim potencijalima.
PRIJEDLOG
Ana Jerkić je adekvatno koncipirala projekat svoje magistarske teze. Budući da ispunjava zakonom predviđene uslove da pristupi pisanju magistarskog rada, i kako je, na drugoj strani, po mišljenju Komisije predložena tema relevantna te adekvatno formulirana, predlažemo da Vijeće Fakulteta političkih nauka Univerziteta u Sarajevu odobri Ani Jerkić rad na predloženoj magistarskoj tezi o temi: „UPRAVLJANJE LJUDSKIM POTENCIJALIMA U ORGANIMA UPRAVE BOSNE I HERCEGOVINE“
Sarajevo, 07. 09. 2020. godine
                                        ČLANOVI KOMISIJE:

Prof.dr. Elmir Sadiković – predsjednik
______________________________________

Prof.dr. Elvis Fejzić – član

______________________________________

Doc.dr. Ehlimana Spahić – zamjenik člana

_______________________________________

